
BOSHLANG’ICH SINF O’QUVCHILARIDA FUNKSIONAL 

SAVODXONLIKNI TASHKIL ETISH  

 

Mirxalilova Nargiza Akbarovna 

Ipak yo’li innovatsiyalar universiteti katta o’qituvchisi,  

mustaqil izlanuvchi 

  

 Annotatsiya: Ushbu maqolada boshlang’ich sinf o’quvchilarida 

funksional savodxonlikni tashkil etish va uning amaliy natijalari, dissertatsiya 

mavzusi  uchun asos bo’lgan oliy ta’lim o’quv fanlari, funksional savodxonlik o’z 

ichiga qamrab olgan savodxonlikning turlari,  boshlang’ich sinf o’quvchilarida 

funksional savodxonlikning amalga oshirish yo’llari, funksional savodxonligi 

darajasi ko’rsatkichlari,  boshlang‘ich sinf o‘quvchilarida funksional savodxonlik 

darajasini oshirish bosqichlari, funksional savodxonlik darajasini oshirish 

yo‘nalishlari, funksional savodxonlikni rivojlantirish darajalari va foydalanilgan 

samarali metodlar bayon qilingan. 

 Kalit so’zlar: savodxon shaxs, o‘quv fanlari, funksional savodxonlik, 

metodlar, ko’rsatkichlar, savodxonlik darajasi, PIRLS xalqaro baholash dasturi. 

 

Boshlang‘ich sinf o‘quvchilarining savodxon shaxs bo‘lib yеtishishida 

xalqaro tadqiqotlarning o‘rni muhim hisoblanadi. Zero boshlang‘ich sinf 

o‘quvchilarining funksional savodxonlik bu o’qish, matematik, kreativ 

savodxonlikni yuqori darajada o‘zlashtirilishi va kompetensiyalarni hayotda 

qo‘llay olish ko‘nikma va malakasidir. 

Shunday qilib, funksional savodxonlik - o’qish, matematika, tabiiy fanlar, 

moliyaviy va kompyuter savodxonligi, global kompetensiyalar va kreativ 

fikrlashni birlashtirish asosida olingan bilim, ko’nikma, malaka va 

kompetensiyalarni kundalik hayotda muvaffaqiyat bilan qo’llash bilan izohlanadi. 

O‘quv fani dasturlarini tahlil qilishda oxirgi 2022-2023 o’quv yilida va 2023-

2024 o’quv yilda tasdiqlangan o‘quv rejalarga mos ravishda tuzilgan dasturlar asos 

qilib olindi. Boshlang‘ich sinf o‘quvchilarida funksional savodxonlikni 

shakllantirishda asosiy poydevor hisoblanadigan o‘quv fanlari («Boshlang‘ich 

ta’limda me’yoriy hujjatlarni yuritish», «Boshlang’ich ta’limning xalqaro 

dasturlari», «STEAM ta’limi asoslari», «Matematikada xalqaro baholash 

dasturlari», «Ona tili-o’qish savodxonligi va uni o’qitish metodikasi» va 

«Matematika va uni o‘qitish metodikasi»)ning namunaviy o‘quv dasturlari tahlil 

qilindi.  

Pedagogika OTM o‘quv fan dasturlarida, asosan, talabalar egallashi zarur 

bo‘lgan bilim, ko‘nikma va malakalar keltirilgan bo‘lib, rivojlantirilishi zarur 

bo‘lgan kompetensiyalarni kiritish ularning mazmunini to‘ldirishi aniqlandi. O‘quv 

fani dasturlariga kiritilgan adabiyotlar, asosan XX asrning 90-yillarida chop etilgan 

bo‘lib, ularda talabalarda, asosan, bilimlar berish nazarda tutilganligi, funksional 

savodxonlikni shakllantirish e’tiborga olinmaganligi sababli adabiyotlarning qayta 

nashrida funksional savodxonlikni ham rivojlantirishga e’tibor qaratish va 

foydalanish bo‘yicha tavsiyalar ishlab chiqish zarurligi aniqlandi. 

Boshlang‘ich sinf o‘quvchilarida funksional savodxonlikni shakllantirishni 

tashkil etish еsa funksional savodxonlik tushunchasini xalq ta’limiga tadbiq etish, 

funksional savodxonlikni shakllantirish usullarini amaliyotda joriy etish, 

funksional savodxonlik darajalari, funksional savodxonlikni shakllantirish 

vositalarini qamrab oladi.  

 Amaliy natija esa xalqaro baholash dasturlarida boshlang’ich sinf 

o’quvchilarida funksional savodxonlikning uch turi, ya’ni, o’qish, matematik, 

kreativ savodxonlik darajalari rivojlanganligi va O‘zbekiston Respublikasi 

2030 yilda xalqaro tadqiqotlarda boshlang‘ich sinf o‘quvchilarining funksional 

savodxonligi dunyoning kuchli 30 ta davlatlarining tarkibiga kirishni tashkil etadi.  

Tadqiqot doirasida masalani amalga oshirish jarayoni ishlab chiqildi va u 

quyidagicha loyihalandi: 

Funksional savodxonlik- o’qish, matematika, tabiiy fanlar, moliyaviy va 

kompyuter savodxonligi, global kompetensiyalar va kreativ fikrlashni birlashtirish 

asosida olingan bilim, ko’nikma, malaka va kompetensiyalarni kundalik hayotda 

muvaffaqiyat bilan qo’llash bilan izohlanadi. 

        Funksional savodxonlik o’z ichiga savodxonlikning quyidagi turlarni qamrab 

oladi: 

1. O’qish savodxonligi; 

2. Matematik savodxonlik; 

3. Tabiiy fanlar savodxonligi; 

4. Moliyaviy savodxonlik; 

5. Kompyuter savodxonligi; 

6. Kreativ savodxonlik. 

        Tadqiqotimizda yuqorida qayd etilgan savodxonlik turlaridan funksional 

savodxonlikning uch turi doirasida tushunchalar tahlil qilindi hamda shu asosda 

tadqiqot metodikasi shakllantirildi: 

1. O’qish savodxonligi; 

2. Matematik savodxonlik; 

3. Kreativ savodxonlik. 

       O’quvchilarning  funksional savodxonligi darajasi ko’rsatkichlarining 

xususiyatlari quyidagilardan iborat: 

1. Maqsadni belgilsh; 

2. Rejalashtirish; 

3. Qaror qabul qilish; 

4. Amalga oshirish; 

5. Natijalarni baholash. 

      Nazariy materialdan amaliyotda foydalana olish faoliyati mazmuni 

boshlang’ich sinf o’quvchilarini quyidagi xususiyatlarini rivojlantiradi: 

1. O‘quvchilarning kognitiv qobiliyatlarini rivojlantiradi; 

2. Kognitiv aqliy faoliyatni faollashtiradi; 

3. O‘z-o‘zini o‘rganish ko‘nikmalarini rivojlantiradi; 

4. Universal ta’lim faoliyatini shakllantirishga hissa qo‘shish; 

5. Matnning asosiy g‘oyasini ajratib ko‘rsatish qobiliyatini rivojlantirish;  

6. Matnni turli pozitsiyalardan tahlil qilishga yordam berish; 

7. Ma’lumotni baholash, yangi tushunchalarni o‘rganishga yordam beradi; 

8. Matnni tushunishga imkon berish, individuallikka e’tibor berishni 

o’rgatadi. 

         Boshlang’ich sinf o’quvchilarida funksional savodxonlikning amalga 

oshirish yo’llari quyidagilardan iborat: 

1. Mavjud bo‘lgandan ko‘ra asosiyroq, funksional savodxonlik haqidagi 

g‘oyalarni ishlab chiqish; 

2. O‘quv natijalarining kodifikatorini tuzish, ushbu natijalarni maktab va 

universitet fanlari bo‘yicha proyeksiyalash bilan funksional savodxonlikni 

batafsil tahlil qilish; 

3. Funksional savodxonlikning ayrim tarkibiy qismlarining shakllanish 

bosqichlarini oydinlashtirish. 

            Boshlang‘ichsinf o‘quvchilarida funksional savodxonlik darajasini oshirish 

bosqichlari: 

1. Mavzu doirasidan tashqarida bo‘lgan va mavzu doirasidagi bilimlar 

yordamida hal qilinadigan topshiriqlar; 

2. Topshiriqlarning har birida, qoidaga ko‘ra, o‘quvchi uchun tushunarli 

bo‘lgan hayotiy vaziyatlar ifodalanadi; 

3. Topshiriqlar mazmuni kundalik hayotda yuzaga keladigan muammoli 

vaziyatlarga yaqin vaziyat xulq-atvor modelini ongli ravishda tanlashni 

talab qiladi; 

4. Savollar sodda, tushunarli tilda beriladi; kundalik so‘zlashuv tilidan fan 

sohasiga tarjima qilish talab etiladi  

5. Axborot taqdimotining turli shakllari qo‘llaniladi: rasmlar, jadvallar, 

diagrammalar, komikslar va boshqalar 

     Funksional savodxonlik darajasini oshirish yo‘nalishlari quyidagilar 

bilan izohlanadi: 

1. Funksional savodxonlikning eng yuqori darajasiga yеtmagan 

o‘quvchilar guruhini kamaytirish; 

2. Iqtidorli va muvaffaqiyatga erishuvchi o‘quvchilar bilan 

ishlash samaradorligini oshirish; 

3. Metakognitiv ko‘nikmalarni shakllantirish - hayot davomida o‘rganish 

qobiliyati; 

4. Barcha o‘quvchilarda bilim olish qobiliyatlarini rivojlantirish. 

  Funksional savodxonlikni rivojlantirish darajalari quyidagicha: 

1. Quyi - nisbatan tanish bo‘lgan muammoli vaziyat. Tanish vaziyatlarda 

barchaga ma’lum bo‘lgan matematik bilimlarni to‘g‘ridan-to‘g‘ri qo‘llash 

va oddiy matnni talqin qilish 

2. O’rta - bunda hayotda duch kelgan ammo amalda qo‘llanilmagan nisbatan 

murakkab vaziyatlarni tavsiflash. Ma’lumotlarni yana bir necha rasmiy 

usullari taklif qilinadi 

3. Yuqori - murakkab notanish bo‘lgan vaziyatlarni talqin qilish, chuqur 

fikrlash va ijodiy yondashuv talab qilinadi.  Vaziyatning matematik 

modelini mustaqil yaratish, bahs-munozara qilish va mos yеchish usulini 

yaratish 

 Quyidagi samarali metodlardan foydalanildi: 

- “Aqliy hujum”; 

- “Sinkveyn”; 

- “Instagram” metodi; 

- "Reklama" metodi; 

- “Maktub” metodi; 

- “Tartibsiz harflar” metodi; 

- “Uch boʻgʻin” metodi; 

- “Maqtovlar arqoni” metodi; 

- “A4 formati” metodi; 

- “Sir” metodi; 

- “Qarsak” metodi; 

- “O‘rgimchak to‘ri” metodi; 

- “Tik-Tok” metodi; 

- “Unlilarsiz matn” metodi; 

- “Bilimlar zaryadi” metodi; 

- “Sirli raqamlar” metodi; 

- “Security” metodi; 

- “Penalty” metodi; 

- “Shashka donalari” metodi; 

- “Piramida” metodi; 

- “Hot seat-issiq oʻrindiq” metodi; 

- “Aralash harflar” metodi; 

- “Uchta toʻgʻri bitta notoʻgʻri” metodi; 

- “Qizil va yashil rangli kartochkalar bilan ishlash” metodi; 

- “Qarmoq” metodi; 

- “Sinf qutisi” metodi; 

- “5 barmoq” metodi; 

- “Fotoradar” metodi; 

- “Portfolio” metodi; 

- “Zanjir” metodi; 

Ushbu metodlarning afzallik tomoni shundaki, o‘quvchilar bevosita 

o‘rgangan bilimlarini hayotga tatbiq etishni o‘rganadilar, ijtimoiy hayotga kirib 

boradilar, kasb va hunar tanlashga moslashadilar hamda eng muhimi funksional 

savodxonlik darajalari ortadi 

